
Nd. 75. Frumvarp til laga
um notkun byggingarefnis.

Flm.: Finnur Jónsson, Stefán Jóh. Stefánsson.

1. gr.
Meðan örðugleikar eru á innflutningi byggingarefnis til landsins, má aðeins 

nota það, sem til er i landinu eða inn verður flutt af timbri, sem hæft er til húsa- 
bygginga, steinlimi og steypustyrktarjárni, svo sem hér segir:

1. Til íbúðarhúsabygginga, er miðast við meðalþarfir hverrar fjölskyldu til 
sjávar og sveita eftir stærð hennar.

2. Bygginga í þarfir framleiðslunnar, sem nauðsynlegar teljast.
3. Opinberra framkvæmda og bygginga, svo sem brúargerða, hafnargerða, vita- 

bygginga, sjúkrahúsa, skólahúsa, sundlauga o. þ. h.
Undanþegið þessu ákvæði er timbur það, sem notað er til nýbygginga 

skipa eða til viðhalds þeirra.

2. gr.
Hvers konar bygging óhófsíbúða og verzlunarbúða er bönnuð, unz fullnægt 

hefur verið eftirspurn eftir byggingarefni skv. 1. gr.



3. gr.
íbúðarhús, sem eru í byggingu þegar lög þessi öðlast gildi og eru að ibúðar- 

stærð svo sem segir í 1. gr., svo og' byggingar verkamannabústaða samkv. lögum 
um verkamannabústaði og byggingar í sveituin, sem styrkur er veittur til úr 
Byggingar- og landnámssjóði, skulu að öðru jöfnu ganga fyrir með byggingarefni.

4. gr.
Starfandi húsaleigunefndir í kaupstöðum skulu hafa með höndum úrskurð 

um úthlutun byggingarefnis, og má ekkert byggingarefni afhenda án samþykkis 
húsaleigunefndar, annað en það, sem nauðsynlegt er til viðhalds húsa þeirra, sem 
fyrir eru. Sýslunefndir skulu, þar sem svo hagar til, kjósa 3 manna nefnd til þess- 
ara sömu starfa. Úrskurðum nefnda þessara má skjóta til viðkomandi bæjar- eða 
sýslunefnda. Laun nefndanna greiðist af viðkomandi bæjar- eða sýslusjóði. Þar 
sem svo hagar til, að sveitabúar sækja verzlun í kaupstað, skal luisaleigunefnd 
taka hæfilegt tillit til þarfa sveitarinnar til húsabygginga.

5. gr.
Ríkisstjórnin felur gjaldeyris- og innflutningsnefnd að úthluta byggingarefni 

milli hinna einstöku sveitarfélaga, að undangenginni rannsókn á þörf hvers sveitar- 
félags.

ö. gr.
Öll keðjuverzlun með byggingarefni er stranglega bönnuð, svo og sala á leyf- 

um fyrir byggingarefni.

1. gr.
Ríkisstjórninni er heimilt að setja nánari fyrirmæli um framkvæmd laga 

þessara með reglugerð.
Brot gegn lögum þessum eða reglugerð, sem sett kann að verða samkvæmt 

þeim, varða sektum, allt að 50 þús. krónum. Sömu refsingu varðar að brjóta skil- 
yrði, sem nefndirnar, er starfa samkv. löguin þessum, kunna að hafa sett uin 
notkun byggingarefnis. Mál vegna brota skulu sæta meðferð almennra lögreglu- 
mála.

8. gr.
Lög þessi öðlast þegar gildi.

G r e i n a r g e r ð .
Þar eð miklir örðugleikar eru á innflutningi byggingarefnis til landsins, og 

það svo, að til vandræða horfir ineð húsnæði viða um land, telja flm. brýna nauð- 
syn til, að hið opinbera hafi aukna íhlutun um notkun þess umfram það, sem nú 
gerist. í frv. er gert ráð fyrir, að byggingarefni það, sem fæst, sé fyrst og fremst 
notað til byggingar íhúðarhúsa til sjávar og sveita, og stairð hverrar íbúðar miðuð 
við þarfir meðalfjölskyldu, þá sé það notað til bygginga í þágu framleiðslunnar og 
loks til opinberra bygginga, sem nauðsynlegar teljast, en hvers konar óhófs- og 
verzlunarbyggingar séu bannaðar.

Enn fremur er i frv. gert ráð fyrir, að sérstakar nefndir starfi til þess að liafa 
með höndum úrskurð uni úthlutun byggingarefnis innan sveita, og að hvers konar 
keðjuverzlun með það sé stranglega bönnuð, en gjaldeyris- og innflutningsnefnd 
skipti byggingarefni milli hinna einstöku héraða.

Frv. er ætlað að koma í veg fyrir, að byggingarefni sé varið til ónauðsynlegiu 
bygginga, þar eð fjöldi manna hefur nú ekkert skýli yfir höfuðið, og gildi lög þessi 
meðan vandkvæði eru á uin innflutning byggingarefnis.


